
O‘zbek klassik musiqasi xalqimizning boy madaniy merosi hisoblanadi. Milliy musiqamizda
birgina maqom sanatining o°‘zi uchta vohada Buxoro, Farg‘ona — Toshkent va Xorazmda o°ziga hos
shakillanib rivoj topgan. Buxoro hammamizga malum bo‘lgan Shashmaqom sanatidan tashqari
o‘zining yallalari, mavrigi kabi xalq og‘zaki ijodiyoti yani folklor sanati bilan, Farg‘ona — Toshkent
vohalari esa maqomlaridan tashqari, o‘lanlari, patnisaki katta ashulalari bilan malum va mashhurdir.

O‘zbek milliy musiqa sanatida Xorazm vohasining o‘rni ham o‘zgachadir. Buni aynigsa
Xorazm maqomlarini tinglab his qilish mumkin. Buxoro, Farg‘ona — Toshkent magomlari kabi
Xorazm magomlari ham milliy musiga sanatimizning ajralmas gismidir. Ularning tartibi quyidagicha:
Rost, Buzruk, Navo, Dugoh, Segoh, Irog va Panjgoh. Buxoro Shashamagomi kabi Xorazm
maqomlari cholg‘u va ashula bo‘limlariga ajratiladi. Ularning cholg‘u yo‘llari — mansur, ashula
yo‘llari esa manzum deb ataladi. Xorazm maqomlari kitobida esa cholg‘u yo‘llari chertim yo‘li,
ashula yo‘llari aytim yo‘li deb ataladi [1, B.264].

Xorazm maqomlari “olti yarim magqom®“deb ham nomlanadi buning sababini musigashunos
olimlar oxirgi Panjgoh magomida cholg‘u bo‘limidan iborat bo‘lib, ashula bo‘limi uchramasligi deb
izohlashadi.

Xorazm vohasining sanati nafagat maqomlari, o°‘zining suvoralari, dostonchilik va xalfa kabi
folklor janrlari bilan, milliy musiga sanatimizni yanada boy madaniy merosga ega ekanligini yana
bir karra isbotlaydi.

O‘zbek mumtoz musiqasi azal — azaldan ustoz — shogird ananasi orgali bizgacha yetib
kelmoqda. Milliy musiqamizda ananaviy honandalik ganchalik ahamiyatli bo‘lsa cholg‘u ijrochiligi
ham huddi shunday ahamiyat kasb etadi. Ularni bir — birisiz yani soz bilan so‘zning uyg ‘unlashuvisiz
tasavvur etish mumkin emas. Aynigsa maqom sanatimizni. Buxoro, Farg‘ona — Toshkent, Xorazm
maqomlarining har qaysida cholg‘u yo‘llari mavjud. Ularning tarkibiga kiradigan kuylar ansanbl
bo‘lib ham, yakkanavozlikda ham ijro etiladi. Milliy cholg‘u ansanblida ijrosidagi maqom asarlari,
xalq kuy qo‘shiqlari va bastakorlik ijod namunalarini ijro etilishi, tinglovchiga musigani yanayam
teranroq anglashga, asarni ichiga chuqurroq kirishga undaydi [1, B.264].

Ansanbldagi har bitta cholg‘u asbobini o‘ziga hos o‘rni bor. Ana shu cholg‘u asboblaridan
biri bu — g‘ijjak sozidir. Milliy musiqa sanatimizda maqom cholg‘u ichrochiligida g‘ijjak
cholg‘usining o‘rni beqiyos.

Bu cholg‘u asbobi arman, tojik, turkman, eron, azarbayjon uyg‘ur xalglari kabi o‘zbek
xalqining ham sevimli cholg‘usidir. Ansanbl ijrochiligida yetakchi sozlardan biri hisoblangan g‘ijjak
cholg‘usi, yakkanavozlikda ham boshqa sozlardan mungli ovozi, jarangi, diyapazoni, magom
ladlariga hos milliy o‘zbekona nim pardalarni ijro etishga qulayligi bilan farq qiladi.

Milliy musigamizda g‘ijjak cholg‘usining o‘ziga xos vohalarga mansub Andijon, Buxoro va
Xorazm maktablari mavjud. Har bir maktab o°zining ijro yo‘llari, milizmatikasi bilan bir — biridan
farq qiladi. Bu maktablardan biri bo‘lgan Xorazm kamochilik maktabining ijro uslubi ham o‘ziga
xosdir. Xorazm kamonchilik maktabining oldingi namyondalari hagida malumotni manbalarda
deyarli kam uchratamiz. Ushbu maktab ijro uslubi shiddat, kamonni urg‘u bilan tortish, ayni paytda
yumshoq to‘lqinlatish bilan ajralib turadi. “Xorazm musiqiy tarixchasi” kitobida musiqashunos olim
bo‘lgan va shu bilan birga ko‘plab cholg‘ularni mohir ijrochisi hisoblangan Muhammad Rasul
Mirzaboshi va Qalandar Do‘nmaslarni g‘ijjak cholg‘usini ham mohirona ijro etganliglari hagida
malumotlar mavjud [2].

Yana mazkur maktab vakillaridan Patak — g‘ijjakchi (mashhur Suyav baxshi dastasida faoliyat
ko‘rsatgan, XIX asr), Abdulla Mijana, Matyoqub Xarratov, Ollonazar Hasanov, Hasanboy
Ataevlardir. Ushbu ijrochilar talqinida Xorazm maqomlarining cholg‘u yo‘llari, surnay yo‘llari,
“Aligambar”, “Qalabandi”, “Xarrotiy”’(M.Xarratov), “Gech polvon” singari kuylar mashhurdir.
Ustoz — shogird ananasi orqali shakillanib kelayotgan bu maktabni ko‘zga ko‘ringan
namoyondalaridan biri mohir sozanda Ollonazar Hasanovdir [2, B.36-37].

Ollonazar Hasanov 1924 — yili Xorazm viloyati Urganch shaxrida tavallud topgan. Tug‘ilib
o‘sgan xonadoni viloyat teatriga yaqinligi sabab bo‘lsa kerak yoshligidan musiqa sanatiga qiziqish
uyg‘ongan. Dastlab 10 yoshida o‘rta maktabning badiiy havaskorlik to‘garagida chang va dutor —
tanbur cholg‘ularini chalishni o‘rgagan. Cholg‘u sozlarini puxta o‘zlashtirib olgandan so‘ng, 14-15
yoshidan teatr ansanbili kansert va tadbirlarida sozandalik gilib yurgan. U yerda Raxmonqul
Olloberganovdan g‘ijjak sozini o‘rganadi. Xorazm magomlarini Muhammadraximxon Feruz
saroyida xizmat gilgan magomdon Matyoqub Pozachining shogirdi Razzoq ota Omonovdan
o‘rganish niyatida yurgan vaqtlarida ikkinchi jahon urushi boshlanadi va u kishi ham urushga jo‘nab
ketadi. Urushdan gaytgach o‘zining jonajon teatr arkestri va madaniyat uyida o‘z ijodiy faoliyatini
boshlaydi.

Ollonazar Xasanov o‘zining Andijon kamochilik maktabidan ilhom olganligi, Komiljon
Jabborovni ustozlaridan biri deb bilishini etirof etgan. U kishi O‘zbekiston, Qoraqalpog‘iston,
Turkmaniston xalq artisti Komiljon Otaniyozovga 0‘z sozi bilan jo‘rnavozlik qilgan. Komiljon
Otaniyozov bilan ko‘plab gastrol safarlarida bo‘lgan. Ustoz sanatkor Komiljon Otaniyozov ijrosidagi
Feruz, Xorazm Segohi kabi asarlarda tor cholg‘usi bilan birgalikdagi g‘ijjak cholg‘usini bir biriga
uyg ‘unlashib ketganligidan u kishining jo‘rnavozlikda ganchalik mohir ekanligini ilg‘ash mumkin.
Xorazm Segohining o‘rta miyonxati va avj qismidan oldin keladigan cholg‘u jumlasida g‘ijjak
cholg‘usida qilgan milizmlar (ijro bezaklari) dan u kishining ijro mahoratlari musigaviy badiiy
didlarini yuksakligini anglashimiz mumkin.

Ollonazar Hasanov o‘ziga xos ijro uslubiga ega kamonchi bo‘lganligi uchun 1991 — yil
O‘zteleradio qoshidagi Yu.Rajabiy nomidagi maqom ansanbilining badiiy rahbari O¢ zbekiston xalq
artisti Abduhoshim Ismoilov taklifi bilan 10 dan ortiq ijro etgan asarlari radio magnit tasmalarga
yozib olingan va oltin fondga kiritilgan. Bundan shuni xulosa gilish mumkinki mohir sozandaning
ijro uslubi gator ustoz san’atkorlar tomonidan etirof etilgan.

U kishininig “yaxshi g‘ijjakchi bo‘lish uchun odamda dard bo‘lishi kerak” degan gaplarini
moxir sozanda Jaloliddin Matyoqubov yaxshi eslaydi. Bu jumlalardan cholg‘uchida eshtish qobiliyati
musiqaviy bilimdan tashqari hissiyot va holatga kirish, qisqacha qilib aytganda dard bo‘lishi
bilangina ijroning eshituvchiga tasir ettirish mumkinligini anglaymiz.

Ollonazar Hasanov ana shu darajaga yetgan mukammal sozandalardan biri bo‘lgan. Sozanda
o‘ziga xos kamonni uzmasdan titroqli ijro uslubiga ega bo‘lgan. Huddi shunday titroqli uslubni
zabardast Andijon g‘ijjak ijrochiligi maktabi namoyondasi G‘ulomjon Hojiqulovda ham uchratamiz.
Birog u kishini ijro uslubi kamonni uzib-uzib ijro etilishi bilan Ollonazar Hasanov ijro uslubidan farq
giladi.

Umuman olganda ananaviy g‘ijjak ijrochiligida bu uslub salobatligi va milliy ohangimizga
xosligi bilan akademik ijrodagi “vibratsiya”dan eshtilishi va ijro etilishi bilan farq qiladi. Jaloliddin
Matyoqubov ustoz Ollonazar Hasanovni g‘ijjak sozni qo‘liga olganida Xorazm maqomlarida
keladigan bir necha namudlarni mashq tarigasida ijro etganliklarini ham etirof etgan. Ollonazar
Hasanov magomga hos nim pardalarni ustalik bilan aniq ijro gilgan va xorazm magomlari shu vohaga
mansub xalq kuylarini puxta o‘rgangan va musiqaviy badiiy did va bilimga ega bo‘lgan kamonchi
sozandadir.

Umrini yolg‘izlikda o‘tkazgan mohir kamonchi Ollonazar Hasanov 1997 — yil hayotdan ko‘z
yumgan. Shu o‘tqizgan umri davomida o‘zining betakror ijrosi bilan kamon ijrochiligida yorqin iz
goldira olgan. Ollonazar Hasanov ijrosidagi Muhammasi Ushshoq, Muhammasi Rost, Saqili Navo,
Sagqili Sulton, Peshravi Dugoh, Hafifi Segoh, Chorgoh kabi magom kuylari yuksak sanat darajasidagi
ilhom bilan sug‘orilgan [3, B.125].

Hozirgi kunda ustozni ijro uslubi, yo‘llarini Otanazar Ibodullaev, Ulug‘bek Quranboev,
Jaloliddin Matyoqubovlar davom ettirib kelmogda. Xorazm kamonchilik maktabi va uning
namoyondalari to‘g‘risida, qolaversa Ollonazar Hasanovning ijodiy faoliyati xususida manbaalarda
malumotlar yetarli emasligi tufayli atroflicha yorita olmadik.

